
				Cette page a été validée par deux contributeurs. 

Me trouuant ſeulle en vng lieu ſi plaiſant 

Que le hault ciel ſe rendoit complaiſant 

Par ſa doulceur, et par ſa temperance, 

A la verdeur du prè plein deſperance, 

Enuironnè de ſes courtines vertes 

Ou mille fleurs a faces deſcouuertes

Leurs grandz beaultez deſcouuroient au ſoleil 

Qui ſe couchant alheure eſtoit vermeil,

Et laiſſoit lair ſans chault, ny froid, ſi doulx 

Que ie ne ſcay cueur ſi plein de courroux 

De ire, et dennuy, qui neuſt eu guariſon 

En vng tel lieu, fors moy qui ſans raiſon 

Fuyant les gens me retiray a part

Pour nauoir plus a leur paſſetemps part. 

Car cueur qui na de plaiſir vne goutte 

Den veoir ailleurs il a peine ſans doubte. 
Par vne ſente ou lherbe eſtoit plus baſſe 

Me deſrobay comme femme non laſſe

